
NE EMER TE POPULLIT

GJYKATA SUPREME E KOSOVES - kolegji i pérbéré nga gjyqtarét: Afrim Shala, kryetar,
Mejreme Memaj dhe Agim Maligi, anétaré té kolegjit, me bashképunétorin profesional Bujar
Balaj, si procesmbajtés, né ¢céshtjen penale ndaj té dénuarit Sh. P., nga V., pér shkak té veprés
penale vrasje bé tentativé, parashikuar me nenin 30 par.1l té Ligjit Penal té Kosovés (LPK)
lidhur me nenin 19 té Ligjit Penal té Jugosllavisé (LPJ), duke vendosur sipas kérkesés se té
dénuarit pér mbrojtje té ligjshmérisé, té paraqgitur kundér aktgjykimit t€ formés sé preré té
Gjykatés Themelore né Mitrovicé - Departamenti pér Krime té Rénda, P.nr.83/2005 daté 7
dhjetor 2023, né seancén e kolegjit té¢ mbajtur me 26 gusht 2024, mori kété:

AKTGIJYKIM

Refuzohet si e pabazuar kérkesa e té dénuarit Sh. P. pér mbrojtje té ligjshmérisé, e paraqitur
kundér aktgjykimit té formés sé preré té Gjykatés Themelore né Mitrovicg, P.nr.83/2005 daté
7 dhjetor 2023.

Arsyetim

Me aktgjykimin e Gjykatés Themelore né Mitrovicé - Departamenti pér Krime té Rénda,
P.nr.83/2005 daté 7 dhjetor 2023, i pandehuri Sh. P. pér veprén penale vrasje né tentativé,
nga neni 30 par.1 i LPK-sé lidhur me nenin 19 té LPJ-sé, éshté gjykuar me dénim me burgim
né kohézgjatje prej njé (1) viti, i cili dénim do té ekzekutohet né afat prej pesémbédhjeté (15)
ditéve, nga dita kur ky aktgjykim té béhet i formés sé preré. Né dénimin e shqiptuar me burgim
do t’i llogaritet edhe koha e kaluar né paraburgim prej 12.08.2003 deri me 4.11.2003. Konform
nenit 362 par.1 nénpar.1.1 t€ KPP ndaj té dénuarit éshté refuzuar akuza pér shkak té veprés
penale zotérimi, kontrollimi, posedimi apo pérdorimi i armés, nga neni 8.2. lidhur me nenin
8.6. té Rregullores s&¢ UNMIK-ut Nr.2001/7.

Aktgjykimi i lartcekur né procedurén ankimore éshté vértetuar nga Gjykata e Apelit e Kosovés
- Departamenti pér Krime té Rénda, me aktgjykimin PAKR.nr.165/2024 daté 12.04.2024.

Kundér kétyre aktgjykimeve, kérkesé pér mbrojtjen e ligjshmérisé ka paraqitur i dénuari Sh.
P., pér shkak té shkeljeve esenciale té dispozitave té procedurés penale dhe shkeljes sé ligjit

penal, me propozimin qé€ Gjykata Supreme e Kosovés t’i anulojé aktgjykimet e kundérshtuara,
ashtu qé céshtja té kthehet né rigjykim né gjykatén e shkallés sé paré .

Kryeprokurori i Shtetit, me parashtresén me shkrim KMLP.11.nr.256/2024 daté 24.07.2024, ka
propozuar qé kérkesa té refuzohet si té pabazuar.

Gjykata Supreme e Kosovés pasi i shqyrtoi shkresat e 1éndés né kuptim té nenit 435, paragrafi
1 lidhur me nenin 436, paragrafi 1 t&8 KPP-sé, si dhe pasi i vlerésoi pretendimet né kérkesén
pér mbrojtje té ligjshmérisé, gjeti se:

- kérkesa nuk éshté e bazuar.

Né kérkesé i dénuari thekson se gjykata e shkallés sé paré dhe ajo e shkallés sé dyté e kané
shkelur nenin 242 par.2 té KPP, sepse nuk kané gené té plotésuar kushtet ligjore pér pranimin
e fajésisé. | dénuari citon dispozitén e nenit 242 té KPP duke pretenduar se nuk ka gené i
plotésuar asnjeri nga kushtet ligjore pér pranimin e fajésisé. Ngase, né rend té paré akuza ka
pas shkelje té garta ligjore dhe gabime faktike, sepse dispozitivi ka gené i pagarté, kundérthénés
té cilat manifestohen edhe né dispozitiv té aktgjykimit té shkallés sé paré. Né dispozitiv thuhet
se ka vepruar njéjte si M., por M. ka tentuar ta privoj nga jeta até dhe e ka plagosur. Kurse, nga
ményra si jané pérshkruar veprimet inkriminuese del se ka vepruar né mbrojtje té nevojshme.
Njé gjé e tillé éshté vértetuar edhe nga Gjykata e Apelit kur e kishte anuluar aktgjykimin e
shkallés sé paré. Pastaj, pranimin e fajésisé e ka béré duke aluduar né pranimin e veprimeve té
ndérmarra, por jo edhe té pérgjegjésisé penale dhe nuk e ka ditur gé pranimi i veprimeve nuk
éshté i njéjté me pranimin e pérgjegjésisé penale- veprés penale. Po ashtu, pranimin e fajésisé
e ka béré duke pasur bindje krejtésisht té gabuar lidhur me natyrén e pranimit té fajésisé, ngase
ka menduar se duke pasur parasysh se kané gené té sulmuar nga i bashképandehuri M. A. nuk
mund té dénohet me burgim. Né kérkesé po ashtu pretendohet se aktgjykimi i gjykatés sé
shkallés sé paré éshté pérfshiré me shkelje esenciale té dispozitave té procedurés penale, nga
neni 384, paragrafi 2, nén-paragrafi 2.7. lidhur me nenin 364, paragrafi 1, nén-paragrafi 1.1. té
KPP-sé, pasi gé dispozitivi i aktgjykimit éshté kundérthénés, i pagarté dhe i mangét, si dhe né
té nuk jané pérshkruar té gjitha rrethanat gé e pérbéjné figurén e veprés penale, té cilat do té
mund té mund té rezultonin edhe me shkelje té ligjit penal, pasi qé né kété rast, éshté dashur
qé té zbatohet instituti i mbrojtjes sé nevojshme, nga neni 12 i KPRK-sé, té cilat shkelje nuk
jané evituar as nga gjykata e shkallés sé dyté

Sipas vlerésimit té késaj Gjykate pretendimet e lartcekura nuk jané té bazuara, pér faktin se
aktgjykimi i gjykatés sé shkallés sé paré dhe ai i shkallés sé dyté nuk jané té pérfshira me
ndonjé shkelje té esenciale té dispozitave té procedurés penale, dhe as me shkelje té ligjit penal
né dém té dénuarit Sh. P..

Né dispozitivin e aktgjykimit té gjykatés sé shkallés sé paré né ményré té garté dhe té
kuptueshme éshté paraqitur vepra penale pér té cilén éshté shpallur fajtor i dénuari, sé bashku
me té gjitha faktet dhe rrethanat e nevojshme gé e pérbéjné figurén e veprés penale té vrasjes
né tentativé, si dhe rrethanat nga té cilat varet zbatimi i dispozitave pérkatése té ligjit penal,
ashtu si¢ parashihet né nenin 369 par.4 lidhur me nenin 364 par.1 nénpar.1.1. té KPP-sé.



Nga dispozitivi i aktgjykimit té gjykatés sé shkallés sé paré shihet se veprimet kryerése pér té
cilat éshté shpallur fajtor i dénuari jané té pérshkruara né pikén Il dhe fakti se né lidhje me
“datén, vendin, ményrén dhe arsyet” e kryerjes s€ veprés penale, gjykata né€ fjalé, ju ka referuar
pikés I. té dispozitivit, né asnjé ményré nuk rezulton me ndonjé pagartési apo kundérthénie,
duke e pasur parasysh se né kété rast, té pérfshiré kané gené edhe té dénuarit M. A. dhe R. P.,
té cilét jané shpallur fajtor pér vepra penale gé ndérlidhen mé kété rast. Andaj, sikurse né kété
rast, ashtu edhe né rastet tjera nga praktika gjyqésore, referimi né pika tjera té dispozitivit té
aktgjykimit, né situata té caktuara, &shté njé metodé e zakonshme dhe adekuate e pérshkrimit
té veprimeve kryerése, me géllim qé té shmangies sé pérséritjes sé fjaléve té njéjta, késhtu gé
kjo ményré e pérshkrimit t€ veprimeve kryerése né asnjé ményré nuk ka shkaktuar ndonjé
kundérthénie apo paqartési.

Né fakt nga dispozitivi i aktgjykimit dhe shkresat e 1éndés del i dénuari Sh. P., mé datén
12.08.2003, rreth orés 11:50, né rrugén “...”, né V., pér shkak té njé konflikti t& méparshém
ndérmjet familjes A. dhe asaj P., rreth kontestit té kalimit t& rrugés e cila i kishte ndaré dy
familjet, kur para dy viteve, anétarét e familjes A. vendosin rrjetén metalike né derén e shtépisé
sé familjes P. gé kjo familje t& mos keté dalje né kété rrugé, e né ditén e lartcekur, anétarét e
familjes P. e largojné kété rrjet, kurse mé pas familja A. prapé tenton gé ta vendos rrjetén né
derén e cekur, ndérsa i dénuari Sh., me géllim té privimit nga jeta té té dénuarit M., me armén
automatike té tipit «...”, shtie shumé heré né drejtim té tij, por nga kéto shténa i démtuari M. A.
nuk goditet.

KEté gjendje té fakteve e ka pranuar edhe i dénuari, kurse sa i pérket pranimit té fajésisé kjo
gjykaté vleréson se jané respektuar dispozitat pérkatése ligjore qé i referohen pranimit té
fajésisé né kuptim té neneve 241 - 242 té KPP-sé, si né kuptim té pérmbushjes sé kushteve
ligjore pér miratimin e pranimit té fajésisé, ashtu edhe né kuptim té respektimit té procedurés,
si para, ashtu edhe pas marrjes sé aktvendimit pér miratimin e pranimit té fajésisé, andaj edhe
pretendimet né kérkesé nuk géndrojné. Né fakt nga shkresat e 1éndés del se i dénuari Sh. P.
pas leximit té aktakuzés nga ana e prokurorit té shtetit, e kishte pranuar fajésiné pér kryerjen e
veprés penale pér té cilén ishte akuzuar, pérkatésisht veprés penale vrasje né tentativé duke
shtuar se e kupton natyrén dhe pasojat e pranimit té fajésisé, se pranimin e fajésisé e kishte
béré né ményré vullnetare, pa presion, né konsultim té mjaftuar me mbrojtésin e tij dhe pas
sgarimeve té mjaftuara nga ana e gjykatés pér pasojat dhe benefitet e pranimit té fajésisé.
Rezulton se gjykata paraprakisht e kishte pyetur té€ dénuarin pér disa ¢éshtje té réndésishme gé
i referohen institutit té pranimit té fajésisé, e kishte udhézuar dhe njoftuar pér té drejtat qé i
takojné sipas dispozitave ligjore, si dhe e kishte njoftuar pér pasojat dhe natyrén e pranimit té
fajésisé, se nése e pranon fajésiné, atéheré nuk do té mbahet shqyrtimi gjygésor, se ka té drejté
gé té ankohet vetém sa i pérket lartésisé sé dénimit, por jo edhe faktit se a &shté apo jo fajtor
dhe se pranimi i fajésisé éshté rrethané lehtésuese me rastin e matjes sé dénimit, e gé nga kéto
gé u theksuan mé lart rezulton se jané pérmbushur kushtet ligjore pér miratimin e pranimit té
fajésisé nga neni 242, paragrafi 2, nén-paragrafét 2.1. dhe 2.2. té KPP-sé dhe éshté respektuar
procedura pérkatése ligjore pér njé gjé té tillé, prandaj pér kété gjykaté pretendimet e té dénuarit
nuk rezultojné té jené té bazuara.



NEé rastin konkret sipas vlerésimit té késaj gjykate jané pérmbushur té gjitha kushtet ligjore pér
miratimin e pranimit fajésisé, se pari, pér shkak té faktit se pranimi i fajésisé, si¢ ka konstatuar
edhe gjykata e shkallés sé paré né aktgjykimin e saj, gjen mbéshtetje né provat né bazé té cilave
éshté ngrité akuza dhe né provat tjera té cilat jané adminsitruar gjaté shqyrtimeve gjyqgésore, e
té cilat jané té specifikuara né fagen 8-té té Kkétij aktgjykimi, kurse kjo gjykaté vleréson se
aktakuza e ndryshuar, pas kthimit té rastit né rigjykim, nuk pérmban ndonjé té ashtuquajtur
“shkelje t& qarté ligjore ose gabime faktike”.

Pér arsyet e lartcekura kjo gjykaté vieréson se né kété rast nuk éshté shkelur as ligji penal né
dém té té dénuarit sic pretendohet né kérkesé pasi gé veprimet e tij té pérshkruara né dispozitiv
té aktgjykimit té gjykatés sé shkallés sé paré i cili éshté vértetuar nga shkalla e dyté pérbéjné
té gjitha tiparet e figurés sé veprés penale pér té cilén ishte shpallur fajtor, ndérsa, duke pasur
parasysh ményrés se si éshté zhvilluar ngjarja ditén kritike dhe veprimet e ndérmarra nga ana
e té dénuarit, nuk mund té béhet fjalé as pér institutin e mbrojtjes sé nevojshme.

Pér arsyet e cekura mé lart, Gjykata Supreme e Kosovés ka ardhur né pérfundim se kérkesa pér
mbrojtjen e ligjshmérisé nuk éshté e bazuar, kurse né pajtim me dispozitén e nenit 437 té KPP-
sé, vendosi si né dispozitiv té kétij aktgjykimi.

GJYKATA SUPREME E KOSOVES - PRISHTINE
Pml.nr.451/2024, daté 26.08.2024

Procesmbajtési, Kryetari i kolegjit,
Bujar Balaj Afrim Shala



